
Umsögn íbúaráðs Vesturbæjar um drög að breytingu á aðalskipulagi Reykjavíkur vegna tillögu 

að legu Borgarlínunnar og tillagna að staðsetningu kjarnastöðva.  
 

Vesturbærinn er sögulegur partur borgarinnar með áhugaverðu byggðamynstri og 
menningarminjum.  Vesturbærinn þjónar Kvosinni sem hefur nær ávalt talist partur af honum. Borgin 
byggist upp frá höfninni sem hjarta borgarinnar. Hún var eina tengingin við umheiminn og Vesturgata 
2 hliðið inn í borgina.  Í dag gegnir höfnin og svæðið næst henni mikilvægu hlutverki fyrir alla 
borgarbúa sem menningarmiðja og fyrir fjölbreytta þjónustu.  Hún eins og allur 101 Reykjavik er 
mikilvægur áfangastaður fyrir borgarbúa og ferðamenn, og óskyld því að vera áningastaður í 
úthverfi.  

Umferð í Vesturbæ og sérstaklega á Hringbraut er mikil og mun einnig aukast með nýbyggingum víðs 
vegar í Vesturbæ, nýju hverfi út í Skerjafirði, landfyllingum og atvinnuhúsnæði úti á Granda að 
ónefndum ýmsum áformum á Seltjarnarnesi.   

Því er mjög mikilvægt að þessu svæði sem á árum áður var þjónað með fjölda strætisvagna verði 
þjónað almennilega á ný. Grundavallaratriði er að Borgarlínan og almennar strætósamgöngur nýtist 
íbúum hverfisins og öllum borgarbúum, og þá sérstaklega þar sem Hringbraut getur ekki tekið við 
meiri umferð og sagt er áríðandi að Vesturbæingar breyti ferðavenjum sínum og noti 
almenningssamgöngur ásamt virkum samgöngumátum.  

Íbúaráðið hefur leitað eftir athugasemdum frá Íbúum á samfélagsmiðlum varðandi tillögur á legu og 
möguleika á að bæta hana.  Fram kemur að fólki finnst að þjóna þurfi höfninni betur og vilji til að 
tengja Borgarlínu betur við Vesturbæinn. 

Mjög mörgum hugnast vel að línan fari breiðstrætin hringinn í kringum sögulega miðborg, þ.e 
Mýragötu, Ánanaust og Hringbraut niður að BSÍ.  Þannig tengist Grandinn og eitt þéttbýlasta svæði 
borgarinnar (18.500 íbúar + gestir) með sínum þéttbýlustu strætum mikilvægum stofnunum og 
hverfum (HÍ, HR, landspítala, Kópavogi og Suðurlandsbraut).  Þessi leið er örlítið lengir en mun 
greiðfærari en leiðin meðfram Tjörninni.  Langir vagnar Borgarlínunnar munu einnig falla betur inn í 
munstur breiðstrætanna en að viðkvæmu götumynstri Kvosarinnar næst Tjörninni sem í raun mjög 
fáir búa og þaðan sem ásættanlegt er að ganga að Lækjartogi og Hringbraut.  Þar sem beðið er eftir 
nauðsynlegri endurhönnun á Hringbraut mun lega Borgarlínu um Hringbraut hraða þeirri 
framkvæmd, fækka slysum og líklega bjarga mannslífum. 

Því leggur Íbúaráð Vesturbæjar til að skoðað verði hvort ekki sé rétt að breyta legu Borgarlínu strax í 
upphafi þannig að hún nýtist sem flestum borgarbúum og fari hringinn Mýrargata-Ánanaust - 
Hringbraut. 

 
Umsögn varðandi drög að breytingu á aðalskipulagi varðandi áform um Sæbrautarstokk og 

Miklubrautarstokk. 
 

Bílaumferð á yfirborði um Miklubrautar í Austurbæ og Hlíðum mun minnka með stokkagerð.  
Stokkurinn er hugsaður til að skapa pláss fyrir væntanlega Borgarlínu.   

Hætta er á að  heildarumferð sem kemur yfir í Vesturbæ muni aukast út af stokkagerðinni þar sem 
mun fleiri bílar komast vestur beint í gegnum stokkinn sem leiðir umferðina inn á Hringbraut.  
Grundavallarregla við gerð stokks er að umferð aukist ekki á Hringbraut við framkvæmdina. 

Ekki er búið að finna lausnir á því hvað verður um umferðina sem fer nú um Miklubraut á meðan 
framkvæmdir á stokk eru í gangi.  Miklabraut er nú eina aðalæðin út úr borginni frá Vesturbæ. Ekki er 



ásættanlegt fyrir íbúa Vesturbæjar, án alvöru lausna, að loka henni til lengri tíma, því það hefði slæm 
áhrif á hverfið og íbúa þess.  Forsenda fyrir farsælum framkvæmdatíma stokksins án of mikils núnings 
við íbúa Vesturbæjar er að finna fyrst lausn á umferð að og frá hverfinu. 

 


